
   Хăш чух, пĕр хушă сулхăнрах пулсан та,

Чĕрре кĕрсех сар июне тиркетпĕр.

Чăрмавлă пек вĕçен-вĕçмен тусан та,

Пăртак çиле те тарăхатпăр эпĕр.



Хĕлле вара, тăман час-час çусассăн

Е сивĕ алхассассăн тапхăр-тапхăр,

Сахал-и тунсăхлатпăр çав çуллашăн,

Ăна аса иле-иле мухтатпăр?!



Ак эп те, эсĕ инçетре те ĕнтĕ,

Сана мĕн чул ăш сăмахпа чĕнмерĕм!

Ху çывăх чух, темле эс хирĕçсен те,

Çук айăпнах пур турĕ чун-чĕремĕм.



Каллех çу килĕ. Ман çех иртмĕ йăнăш.

Хама эп туйăп тăвăлта пек тăтăш.

  